Obraćanje povodom Svjetskog dana turizma, koja se održava na temu „Turizam za sve – promoviranje univerzalne dostupnosti“ s ciljem jačanja ekonomske i društvene dostupnosti i izbjegavanja svih oblika diskriminacije. 


Federalno ministarstvo okoliša i turizma u svim svojim aktivnostima nastoji da se pruži prilika za rad u sektoru turzima svim kategorijama stanovništva. 

Kroz transfere koje dodjeljuje naše Ministarstvo za razvoj turizma, posebno pozitivno ocjenjujemo one subjekte koje u svojim prijedlozima za finansiranje njihovih projekata, vode računa o jednakoj zastupljenosti muškaraca, žena i mladih. Također, poseban značaj dajemo onim poslovnim subjektima koji su u svom poslovanju društveno odgovorna lica, koja zapošljavaju, na primjer, osobe sa invaliditetom, stipendiraju djecu iz socijalno ugroženih kategorija, itd. 

Također, Federalno ministarstvo okoliša i turizma vrši kategorizaciju hotela sa 4 i 5 zvjezdica, tako da smo našim pravilnikom pod nazivom „Pravilnik o razvrstavanju, minimalnim uvjetima i kategorizaciji ugostiteljskih objekata iz skupine Hoteli“, uveli obavezu da oni hoteli koji žele biti kategorizirani sa 4 ili 5 zvjezdica moraju posjedovati odgovarajuće uslove za osobe sa invaliditetom.

U susretima i sastancima sa djelatnicima iz sektora turizma naglašavamo značaj da pružaju olakšice za studente, penzionere, ugrožene kategorije, kako bi i njima bio omogućen pristup, kao i uživanje u blagodetima koje pruža turizam.

Ja, kao ministrica okoliša i turizma bih još dodala značaj svakog od nas kada je inkluzivni turizam u pitanju, jer možemo platiti kartu za muzej, na primjer, nekome ko nema novaca da izdvoji za kartu, možemo pomoći slabovidnim i slijepim licima tako što ćemo izaći sa njima, provesti ih kroz najznačajnije turističke atrakcije i pričat im, dočaravati, ono što mi vidimo. Za pristup zdravstvenom turizmu možemo kazati prijateljima da novac koji su namjeravali potrošiti za naš rođendanski poklon uplate npr. nekoj starijoj osobi, penzioneru, boravak u banji i tako dalje. Mnogo je načina da i kroz turizam budemo humani i da svim osobama omogućimo pristup njemu.  

Budimo humani i turizmu i pružimo jednake šanse svima i u ovom sektoru!

